
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8>9 কোরাণ শরিফ ।
(সংসারে) লিপ্ত রাখুক, অতঃপর শীঘ্রই তাহারা জানিতে পাইবে । ৪ । এবং আমি কোন গ্রামকে তাহার জন্য নিরূপিত লিপি ব্যতীত বিনাশ করি নাই *। ৫। কোন সম্প্রদায় স্বীয় নির্দিষ্ট কালের অগ্রবর্তী ও পশ্চাদ্বর্তী হয় না । ৬ । এবং তাহারী বলে G"ওহে তুমি সেই ব্যক্তি যাহার উপর উপদেশ (কোরাণ) অবতীর্ণ হইয়াছে, নিশ্চয় তুমি ক্ষিপ্ত। ৭ +যদি তুমি সত্যবাদীদিগের এক জন হও তবে কেন আমাদের নিকটে দেবতাদিগকে আনয়ন করিতেছ না”। ৮। আমি দেবগণকে ন্যায়ানুসারে ব্যতীত অবতারণ করি না, এবং তখন তাহার (ধম্মদ্রোহিগণ ) অবকাশ প্রাপ্ত হইবে না। ৯। নিশ্চয় আমি উপদেশ অবতারণ করিয়াছি, এবং নিশ্চয় আমি তাহার সংরক্ষক। ১০ । এবং সত্য সত্যই আমি ( হে মোহম্মদ, ) তোমার পূৰ্ব্বে পূৰ্ব্ববর্তী সম্পদায় সকলের মধ্যে ( সংবাদবাহক ) প্রেরণ করিয়াছি । ১১ । এবং ( এমন) কোন প্রেরিত পুরুষ তাহাদের নিকটে উপস্থিত হয় নাই যে তাহারা তাহার প্রতি উপহাস বৈ করে নাই। ১২। এই ৷ প্রকারে আমি অপরাধীদিগের অন্তরে তাহা ( বিদ্রুপ ) চালনা করি। ১৩ +তাহারা ইহার প্রতি ( কোরাণের প্রতি ) বিশ্বাস স্থাপন করে না, নিশ্চয় ( এইক্ষণ ) পূৰ্ব্ববর্তীদিগের পদ্ধতি চলিয়৷ গিয়াছে "। ১৪ । এবং যদি আমি তাহাদের প্রতি আকাশের দ্বার মুক্ত করি তবে তাহারা তন্মধ্যে আরোহণকারী হইবে। ১৫ ।
கண்டின்


	সময় নির্ধারিত ছিল, এবং স্বর্গে সংরক্ষিত বিধিপুস্তকে লিপি ছিল যে ধর্মবিরোধীদিগকে কত দিন অবকাশ দেওয়া যাইবে ও কি প্রকার তাহাদের বিনাশ হইবে । (ত, হে, ) , ।


+ অর্থাৎ পূর্ববর্তী ধৰ্ম্মদ্রোহী লোকদিগের সংস্থার সাধনে ঈশ্বরের যে প্রণালী ছিল এইক্ষণ তাহ রহিত হইয়াছে। (ত, হে, ) n . . '

